
De zboate edizion van Internazional Prais
Giuseppe Sebesta ver en antropologesche Kino

e zboate edizion aa

ist runt guat gongen.

Ber kloffen van

“Internazional Prais ver
en antropologese kino Giuseppe
Sebesta” as hot se gaholtn va de
16 as de 18 van schanmikeal kan
Teater San Marco va Trea't.
Der konkurs kimmp enviretrong
van METS - Trentiner Etnografische
museum San Michele, pet de
bisschoft viarung van filmmocher
ont learer en de universitet Marco
Rossitti ont de hilf van an Komitat
ver doss augaleik. Der prais - as
giltet de pestn dokumentarn
orbetn va de belt - ist gamocht
en nu'm gadenk van Giuseppe
Sebesta der etnograf, filmmocher,
artist, schraiber ont innsitzer en
1968 van Trentiner Etnografische
museum San Michele, hait METS.
Inspiriart en vourschaung van
Sebesta, der prais verpintet s
etnografische gadenk pet de
orbetn va hait va de bélt, s gip
stimm en de gamoa’schoftn,
lander ont en bissn as oft a vort

Orbetn pet de pain,
bider augatu’ der
bando ver de paitrogn

S hom se bider augatu’ de zaitn
ver za stelln vour de vrogn ver

en jor 2026/2027 ver za hom hilf
ver ber as orbetet pet de pain. De
Provinz gip bider de moglechkait,
ver de sélln as de pain hom ont
as enteressiart sai’, za vrong an
zuazol pet en gélt as nou plim

ist, ver en séll as keart en de
ollgamoa’lontschoft Politik (PAC).
S ist moglech vourstelln de vrong
finz um oa’s nomitto va de 26 van
schanmikeal 2026.

Ver de painhilf 2026/2027 de
Provinz hot vort galeik en gonzn
273.746,14 euro. En de vouder
ovoll va de 30 van leistagest

sai’ kemmen vourstellt vrong en
gonzn ver 183.209,52 euro.

S sai’ nou plim 90.536,62 euro, as
barn kemmen gem turch s bider
autea’ van vrong.

De vrong barn miasn kemmen
vourstellt vour um oa’s nomitto
va de 26 van schanmikeal 2026,
turch an portal van provincial
lontschoft informatische sistem
SRTrento van adress https://srt.
infotn.it oder turch der portal
https://a4g.provincia.tn.it.

Kino en Tol

Hai't um dchta ont a holbs zobenz
en de biblioteck va Schandursch,
bail der rai va tréffen “Rassegna in
biblio 2026!" kimmp sechen galot
der film Jurassic park (1993).

Bibliotek ver de
kinder

Pis as de 3 van olderhaileng,

de kinder mieng pasuachen de
ausstel “Nati per leggere e nati
per la musica” en de bibliotek va
Schandurschl.

van a sait kemmen galok. Durch
tolnemmen ont studiareta derzeln
van an iatn eck va de belt, der prais
giltet de glaichen ont nétglaichen
kulturn, asou der METS kimmp an
plotz bou as treffen se filmmocher,
auskenneta lait ont ber as schauk
ver za kennen pesser s mentsch.
De orbetn inntschrim en prais

va haier sai’ 1200 gaben, va 121
lander.

Zbischn de orbetn as hom
toalganommen, 30 sai’ de film

as sai kemmen tschernt ver za
laven ver en prais: 7 lonkafilm

va Algeria, Osteraich, Belgio,
Burkina Faso, Cina, Frankraich,
Iran, 5 holbalonkafilm va
Balschlont, Niderlander, Senegal,
Turkai, 11 kurzafilm van Brasile,
Russlont, Groenlandia, Indonesia,
Balschlont, Moldavia, Palestina,
Poln, Portogallo, Turkai, Ucraina
ont 7 kurzafilm va de Sezion van
jungen va de Colombia, India,
Indonesia, Balschlont, Regno Unito,
Tagikistan.

Zbischn de filmmocher

METE e e

austschaukt, 11 sai’ baiber ont

19 sai’ mander: de orbetn ver za
derzeln, an iatn en an aigene vurm,
abia as sai’ onderstn de lem van
lait as de belt. Simazboa’sk van
draisk film sai’ kemmen galok
schaung ver en earste vort. Dos
ist a jorprais guat za klaum au de
pestn orbetn en de gdnze bélt nou
vour as de kemmen galok sechen
en de ollgamoa’schoft.

De oOrbetn sai’ kemmen
araustschauk van an auskenneta

e AR

praisgericht gamocht va kino
auskenneta lait, studiareta en
etnografische ont antropologesche
lear, kultur ont giornalistesche lear,
as hot gem viar prais en de pestn
orbetn. Dora sai’ kemmen gem
zboa prais (“Junga Prais”) en de
pestn orbetn gamocht va studentn
va kinoschualn, universitatet ont
akademi, va zait nét mear va
30minutn:

De doin orbetn hom der prais kriak:
ver de sezion lonkafilm “Of lead

and coal / Di piombo e carbone”,
balscha vourschaug (Frankraich
2025) va Thomas Uzan; ver de
sezion holbalonkafilm “Katran /
Catrame” europeische vourschaug
(Turkai 2026) va Ali Rza Avc; ver
de sezion van kurzafilm der earste
prais en “Very small dreams /
Piccolissimi sogni™, balscha
vourschaug (Palestine-Frankraich-
Qatar 2025) va I'timad Washah
ont zboate prais en “The wedding
of the Pir’s / Il matrimonio di Pir”,
regional vourschaug (Turkai 2025)
va Yal¢n Ciftgi; ver de sezion van
jungen “Echi magici. Ricerca di
tracce di un mondo scomparso”,
bélt vourschaug (Balschlont, 2026)
va Piero Tumminello.

De orbetn tscherlt sai' kemmen
galok schaung kan Teatro San
Marco va Trea't, en vraita as de

16 ont en somsta as de 17 van
schanmikeal. En nomitto van sunta
as de 18 van schanmikeal, va um
15.00 finz um 18.30, hot men
gameicht sechen olla de film as
hom gabungen.

Sprochminderhaitn, naia virm ver za versichern
de ladinische, bersntoler ont zimber sproch

o de vourtschbinn
van president
Maurizio Fugatti de
Provinzaljunta hot
u’ganommen en vraita as de
28 van agest s vernaiern van
virm ver za versichern s kennen
va de aigene sproch ont kultur
va de ladiner, bersntoler ont
zimber sprochminderhaitn, no
s provinzal gasetz 6/2008. De
mossnemm derstellt der rif no
a zommorbet zbischn de lander,
de Provinz ont de gamoa’schoft
van sprochminderhaitn,
storch van an oa'zege ont
oa'nekait va de Konferenz
van sprochminderhaitn
ont de oa’'nekait va de VI
Konsiliarkommission. S ist

kemmen verorbetet an oa'zege
dokument bou as mearer lait
hom gamecht toalnemmen.

De operativ naiekaitn nemmen u’
de europeische standard QCER
(van tritt A1 asn tritt C1) ont gem
de moglechkait za holtn gilte a
toal saitn va oll stuck van esam
ver zboa sessionen en de zait
van 26 mu’'netn. Pet a groasa
aussicht ver de jungen, abia tsok,
kimmps ganidert de elt as 16 jor
ver za meing toalnemmen, ont
ver de schualn as toalmochen
van storische gamoa’schoft van
sprochminderhaitn de studentn
van dritte jor va de mittlschual
barn meing versichern finz en
tritt B1.

S sai’ bider kemmen

verglaichert de orbetprofiln

van ollgamoa’orbetn ont s

ist kkemmen ausgalesch s

versichern va de taitsch sproch
ver de taitschn learer as schoa’
hom der tritt B2 derkennt van
U'lear ont Bert Minister.

Va de technische-operativ

sait ist kemmen tscherlt za
laichtern de sochen, gem de
moglechkait en Comun General
de Fascia za leing au a Tovl as
tauert a jor pet ausskenneta

lait as meing kemmen gahasse
u’gamellt, ver de bolten vert as
kemmen gamocht de esam.

Ver de bersntoler ont zimber
gamoa'schoftn kimmps gem

de moglechkait za melln u’ an
kommissar ver a kurza zait, asou
as oll [ont mu’ hom de sai’na hilf.
De naiekaitn barn gilte sai’ van
earste to van genner 2027.

A tir]l ver de disabilitet ka Riva del Garda ont ka Persn

an Haus va de
Tolgamoa'schoft ont van
riabilitativ spitol Villa Rosa
ist iaz meglech kriang
umensist nochrichtn as kearn de
disabilitet.
Net lai tsunthait ont rechtn, ober
aa nochrichtn ont hilf ver de orbet,
ver en turismus, ver de sozialhilf
ont ver de mithilf: de tirler gem
omport en de lait der earste ont
der dritte pfinsta van mu'net kan
Haus va de Tolgamoa'schoft va Riva
del Garda ont der earste ont der
dritte mitta van mu'net kan spitol
Villa Rosa va Persn. Regiart va de
zommbhilfschoft HandiCREA, as
pet sim punktn bou za meing gea’
ist runt bichte as de eirter va de
provinz, de sozialtirler va disabilitet
meing unterstitzn ont gem a regiar

en de lait pet disabilitet, en de sai'na
familie ont en de lait as orbetn asn
ourt.

De zommbhilfschoft HandiCREA,
zOmm pet de sozialdinstn va de
Tolgamoa'schoftn, van gamoa'n va
Trea't ont Rovereto ont van spitol
Villa Rosa va Asuit, mochen a nétz
va glaima dinstn ver de lait. En

de tirler bart men meing vinnen
nochritchtn, hilf ont a regiarung
gor ver de zivilinvaliditet ont ver

de unterstitzamministrazion, ver
en lem aloa’ ont projektn ver an
iats mentsch, asou abia ver de de
schualinnholt, ver de dinstn ont de
moglechketn as sai’ asn ourt.
Iberhaup der dinst as s kimmp gatu’
en Haus va de Tolgamoa'schoft

va Riva del Garda, en de tirler van
Sozialdinst van Alto Garda ont

Ledro, verpessert nou mear der
model va “glaimguatstea” ont hilft
za mochen kemmen de struktur

an oa'zegepunkt ver olla de lait van
ourt, asou as ist desterer semm gea’
ont plaim nemm en socialsakretare,
van unterstitzamministrator,

nemm en «Silberplotz» ont en
oa'zegepunkt ver de eltern lait, en
konsultorio ont en de disntn va

guatstea’ en kopf, en kronkendinst
van deckter ont van infermiarn ont
za helven durchaus.

S beirterpuach:

der riabilitativ spitol: ospedale
riabilitativo

s sozialtirl: sportello sociale

de zommihilfschoft: cooperativa
glaimguatstea: salute di prossimita



